ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի մարտի 27-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԷԱՃԱՊՁԲ-2026/33
Առողջապահության նախարարության կողմից «Արտաշատի ԲԿ» ՓԲԸ պոլիկլինիկայի մասնաշենքի հագեցման համար անհրաժեշտ բժշկական սարքավորումների ձեռքբերման նպատակով կազմակերպված «ՀՀ ԱՆ ԷԱՃԱՊՁԲ-2026/33» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 24.03.2026թ. ժամը 22:58 և 25.03.2026թ. ժամը 09:29 ստացված հարցադրումների և դրանց վերաբերյալ 27.03.2026թ. տրամադրված պարզաբանումների:
 
Հարցադրում N 1

«Հարգելի գործընկեր, խնդրում եմ պարզաբանել արդյո՞ք կարող ենք ներկայացնել 9-րդ և 10-րդ չափաբաժիններում ներկայացված կոնկրետ արտադրողի տերմիններով նկարագրված տեխնիկական բնութագրերին համարժեք բնութագրերով ապրանքներ։»:
Պարզաբանում N 1 

«Հարգելի գործընկեր

Հաշվի առնելով այն, որ տարբեր արտադրողների մոտ միևնույն նշանակություն և արդյունք ունեցող ֆունկցիաները ունենում են տարբեր նկարագրություն (անվանում)՝ մասնակիցների կողմից ներկայացվող ապրանքների տեխնիկական բնութագրերի համարժեքությունը հրավերով պահանջված տեխնիկական բնութագրին գնահատվում է ըստ հրավերով սահմանված տեխնիկական բնութագրում առկա ֆունկցիաներին համապատասխան ֆունկցիաների առկայության, այլ ոչ թե այդ ֆունկցիաների անվանումների համապատասխանութան։»:
 Հարցադրում N 2

«Հարգելի գործընկեր՝ 1)երկրորդ չափաբաժնի համար նշված է ոչ պակաս 1000 թեստի համար ռեագենտ: Խնդրում ենք նշել թե գործիքով օրական քանի հետազոտություն է կատարվելու, որպեսզի կարողանանք հաշվարկել տրամադրվող նյութերի ինքնարժեքը և կարողանանք տալ ճիշտ գնային առաջարկ:2) երկրորդ չափաբաժնում նշված է Շահագործման համար օգտագործվող ռեագենտները` ոչ ավել քան 4 ռեագենտ: Խնդրում ենք տալ պարզաբանում թե որոնք են համարվում ռեագենտներ տվյալ գործիքի համար(օրինակ նոսրացցնող, լիզացնող և այլն): 3)4-րդ չափաբաժնի համար նշված է Մեկնարկի համար ոչ պակաս քան 500 թեստի համար ռեագենտների առկայություն:Խնդրում ենք տալ պարզաբանում թե որ թեստերի մասին է խոսքը: 4) 7-րդ չափաբաժնում նշված Կարգաբերում՝ ոչ պակաս քան 1 տուփ: Խնդրում ենք տալ պարզաբանում, կարգաբերում ասելով ինչ ի նկատի ունեք ստրիպով թե հեղուկ տարբերակով:»:
Պարզաբանում N 2

« Հարգելի գործընկեր

1)  Օրական միջինում 40-50 հետազոտություն

2) Բոլոր այն ռեագենտները որոնք օգտագործվում են սարքավորման կողմից պահանջված հետազոտությունները իրականացնելու համար։

3)    Հրավերով պահանջված հետազոտման բոլոր պարամետրերի համար։

Հրավերոի տեխնիկական բնութագրով չի սահմանափակված ստրիպով կամ հեղուկ տարբերակով կարգաբերման եղանակներից ոչ մեկը։»: 

Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

ՀՀ ԱՆ ԷԱՃԱՊՁԲ-2026/33 ծածկագրով գնման ընթացակարգի գնահատող հանձնաժողովը

